ՀԻՄՆԱՎՈՐՈՒՄ
<< ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2017 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-Ի N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>>  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Իրավական ակտի անհրաժեշտությունը (նպատակը). 
ՀՀ ֆինանսների նախարարության (այսուհետ՝ Նախարարություն) աշխատակիցների վարձատրության և պահպանման ծախսերի կազմակերպման համար անհրաժեշտ լրացուցիչ ֆինանսական միջոցների ապահովում: 
2. Ընթացիկ իրավիճակը և խնդիրները
ՀՀ կառավարության 2017 թվականի ապրիլի 13-ի N 382-Ն որոշման համաձայն  ՀՀ կառավարության <<Գնումների աջակցման կենտրոն>> ՊՈԱԿ-ի (այսուհետ՝ Կազմակերպություն) լուծարմամբ պայմանավորված Կազմակերպության մի շարք գործառույթների իրականացման պատասխանատու է սահմանվել Նախարարությունը: Լրացուցիչ գործառույթների իրականացման համար ավելացվել է Նախարարության հաստիքային միավորների քանակը և աշխատանքի են ընդունվել  նոր աշխատակիցներ: Նշված աշխատակիցների վարձատրությունը իրականացվում է Նախարարության միջոցներից: 
      <<Գնումների մասին>> ՀՀ օրենքի 47-րդ հոդվածի 3-րդ մասի համաձայն գնումների բողոքարկման խորհրդի անդամների վարձատրությունը ապահովում է լիազորված մարմինը՝ ՀՀ ֆինանսների նախարարություն: Նույն օրենքի նույն հոդվածի 5-րդ մասի համաձայն լիազորված մարմինը ապահովում է նաև գնումների բողոքարկման խորհրդի աշխատանքային պայմանները:
ՀՀ կառավարության 2017 թվականի ապրիլի 13-ի N 382-Ն որոշման 3-րդ կետի 1-ին ենթակետի համաձայն Երևանի Կոմիտասի 54 բ հասցեում գտնվող 1268.5 քառ. մետր մակերեսով տարածքն անհատույց անժամկետ օգտագործման իրավունքով ամրացվել է Նախարարությանը: Նշված հասցեում աշխատող Նախարարության աշխատակիցների, ինչպես նաև գնումների բողոքարկման խորհրդի անդամների համար անհրաժեշտ աշխատանքային պայմանների ապահովման համար Նախարարության կողմից կատարվում են կոմունալ ծառայությունների ամենամսյա վճարումներ:
Վերոգրյալ լրացուցիչ ծախսեր նախատեսված չեն Նախարարության 2017 թվականի բյուջեով և որպես արդյունք առաջացել է Նախարարության աշխատակիցների վարձատրության և աշխատանքային պայմանների ապահովման համար անհրաժեշտ ֆինանսական միջոցների սակավության վտանգ: 

3. Առաջարկվող կարգավորման բնույթը
Հաշվի առնելով  այն հանգամանքը, որ Կազմակերպության գործառույթների՝  այդ թվում բողոքարկման խորհրդի, իրականացման համար Կազմակերպության ֆինանսավորումը իրականացվել է ՀՀ կառավարության և Կազմակերպության միջև կնքված դրամաշնորհային պայմանագրի շրջանականերում, իսկ 2017 թվականի ապրիլ ամսից սկսած այդ գործառույթները իրականացվում են Նախարարության կողմից, առաջարկվում է վերոգրյալ դրամաշնորհային պայմանագրի շրջանակներում առկա ֆինանսական միջոցների մնացորդները ուղղել Նախարարության չնախատեսված ծախսերի ապահովմանը:
4. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

Նախագիծը մշակվել է ՀՀ ֆինանսների նախարարության կողմից: 
5. Ակնկալվող արդյունքը
Նախարարության աշխատակիցների վարձատրության և աշխատանքային պայմանների ապահովում:
ՏԵՂԵԿԱՆՔ 

<< ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2017 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-Ի N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>>  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ 

«Հայաստանի Հանրապետության 2017 թվականի պետական բյուջեում վերաբաշխում և Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտները և ծախսեր ավելացում կամ նվազեցում չի նախատեսվում:
ՏԵՂԵԿԱՆՔ
<< ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2017 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-Ի N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>>  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
«Հայաստանի Հանրապետության 2017 թվականի պետական բյուջեում վերաբաշխում և Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունելու անհրաժեշտություն չկա:

